
Гомельскі  раён  ўключыўся  ў
абмеркаванне  праекта
Канстытуцыі — меркаванне

Праект  Канстытуцыі  вынесены  на  ўсенароднае  абмеркаванне.
Газета “Маяк” апублікавала на сваіх старонках праект змяненняў
і дапаўненняў Асноўнага Закона краіны ў нумары за 30 снежня.
Як ўспрымаюць будучыя змены нашы чытачы?

Уладзімір  крышталёў,  намеснік  дырэктара  Цэнтра  культуры
Гомельскага раёна:

– Многія з нас бянтэжацца пытаннем, Як зберагчы гістарычную
памяць аб гераічным мінулым беларускага народа ў гады Вялікай
Айчыннай  вайны?  Я  ўпэўнены,  каб  умацаваць  стаўленне  да
гісторыі, традыцый, трэба ўласным прыкладам паказваць павагу
да  спадчыны  нашых  продкаў,  прыцягваючы  да  гэтага  дзяцей,
падлеткаў,  моладзь.  Праз  патрыятычныя  мерапрыемствы,  акцыі,
тэатралізаваныя пастаноўкі, рэканструкцыю гістарычных падзей,
расказваючы і паказваючы, што самае магутнае партызанскі рух
было ў нашай краіне. І гэта гістарычны факт!

Без  права  на  забыццё  павінна  быць  і  памяць  аб  цяжкім
адраджэнні гарадоў і вёсак пасля Вялікай Айчыннай вайны-гэта
прыклад сапраўднага патрыятызму. Аднавіць краіну з руін без
адданасці і любові да сваёй Айчыне было б немагчыма. І гэта мы
павінны памятаць, шанаваць і ведаць. Бо ўсё, што беларусы
сёння маюць, – гэта вынік цяжкіх шматгадовых намаганняў.

Радуе, што ў Артыкул 15 праекта Канстытуцыі ўнесены дапаўненні
аб тым, што»дзяржава забяспечвае захаванне гістарычнай праўды
і  памяці  аб  гераічным  подзвігу  беларускага  народа  ў  гады
Вялікай  Айчыннай  вайны”.  І  гэта  важны  заслон  не  толькі
гераізацыі  нацызму,  але  і  перапісванню,  скажэнню  гісторыі

краіны. Вельмі добра, што ў артыкуле 54 праекта Асноўнага
Закона  з’явілася  важнае  дапаўненне:  «праява  патрыятызму,
захаванне гістарычнай памяці аб гераічным мінулым беларускага
народа  з’яўляюцца  абавязкам  кожнага  грамадзяніна  Рэспублікі
Беларусь». Удумайцеся ў гэтыя словы, бо гэта значыць, што
кожны з нас павінен паважаць гісторыю сваёй краіны, захоўваць
і абараняць Радзіму, за лёс якой мы ўсе ў адказе.

Нагадваем,  што  праект  Канстытуцыі  абнародаваны  на  сайце
Нацыянальнага  прававога  інтэрнэт-партала  для  ўсенароднага
абмеркавання.  Як  паведамлялася  раней,  каардынацыя  работ  па
зборы і абагульненні водгукаў грамадзян па праекце змяненняў і
дапаўненняў  Канстытуцыі  праводзіцца  Нацыянальным  цэнтрам
прававой інфармацыі. Меркаванні грамадзян, магчымыя прапановы
накіроўваюцца ў Нацыянальны Цэнтр прававой інфармацыі:

– па электроннай пошце sbor@ncpi.gov.by;

– з дапамогай запаўнення электроннай формы, якая знаходзіцца
на  Нацыянальным  прававым  інтэрнэт-партале  па  адрасе
sbor.pravo.by;

–  у  пісьмовым  выглядзе  па  адрасе:  220030,  г.  Мінск,  вул.
Берсана, 1а, НЦПІ, з паметкай “Канстытуцыя”.

З праектам змяненняў Канстытуцыі можна таксама азнаёміцца на
інтэрнэт-партале Прэзідэнта Беларусі.


